
Мугалимдин компетенциялары жөнүндө көптөгөн 

изилдөөлөр жүргүзүлүп келген. Акыркы учурда  окуучулар-

дын окуу компетенциялары калыптандырылбаса билим бе-

рүүнүн деңгээли жогорулабай тургандыгы боюнча пробле-

ма актуалдуу болууда. Макалада окуучулардын окуу ком-

петентүүлүктөрү, физиканы башка предметтер менен 

байланыштырып окутуудагы окуу компетенциялары бо-

юнча маалыматтар берилди. Окуучуларга билим берүүдө 

негизги компетенттүүлүккө багыттоону эстен чыгар-

бообуз керек. Немец педагогу Дистервег айткан: “жакшы 

мугалим окуучуга таанып билүүдөгү чындыкты алдына 

алып келип бербейт, аны окуучу өзү таап алуусуна үйрө-

төт”. Анын сыңарындай бүгүнкү күнү жакшы билим 

берүү окуучулардын предметтик компетенттүүлүктөрүн 

калыптандыруу, компетенттүүлүккө багыттап окутуу 

процесси жогорку деңгээлде ишке ашырылбай келе жа-

тат. Окуучуларда калыптандырылуучу түшүнүктөрдүн 

ичинен табигый предметтердин таандык түшүнүктөрү-

нүн мааниси зор. Табигый илимдердин түшүнүктөрүн би-

лүү менен окуучулардын аң-сезиминде дүйнөнүн табигый 

сүрөттөлүшү түзүлөт. Алардын негизинде окуучуларда 

дүйнөгө болгон дидактикалык-материалисттик илимий 

көз караш калыптанат. 

Негизги сөздөр: билимдин сапаты, компетенттүү-

лүк, окуучулар, окуу компетенциясы, маалыматтык ком-

петенттүүлүк, социалдык-коммуникациялык компетент-

түүлүк, өзүн өзү уюштуруу, физика, предметтер аралык 
байланыштар. 

Много  исследований проведено по компетентности 

учителей. В последнее время актуальной становится 

проблема повышения уровня образования, когда не форми-

руются учебные компетенции учащихся. В статье пред-

ставлена информация об учебных компетенциях учащихся, 

учебных компетенциях в обучении физики с другими пред-

метами Мы не должны забывать ориентировать учащих-

ся на ключевые компетентности в образовании. Немецкий 

педагог Дистервег сказал:”Хороший учитель не ведет уче-

ника к истине в познании, а учит его тому, что ученик сам 

найдет". По его словам, сегодня не на должном уровне 

реализуется хороший образовательный процесс, направ-

ленный на формирование предметных компетентностей, 

компетентности учащихся. Среди формируемых у уча-

щихся понятий большое значение имеют соответствую-

щие понятия естественных предметов. Зная понятия ес-

тественных наук, в сознании учащихся формируется ес-

тественное изображение мира. На их основе формируе-

тся дидактико-материалистическое научное мировоззре-

ние учащихся. 

Ключевые слова: качество знания, компетентность, 

учебная компетенция, учащихся, информационная компе-

тентность, социально-коммуникационная компетент-
ность, самоорганизация, физика, межпредметные связи. 

Many studies have been carried out on the competence of 

teachers. In recent times, the problem is actualized without the 

formation of training competencies, the level of knowledge 

does not increase. The article provides information on the com-

petence of students, school students' competences in studying 

physics in connection with other subjects. We must not forget 

to focus students on key competencies in education. The Ger-

man teacher Disterweg said: "a Good teacher does not lead 

the student to the truth in knowledge, but teaches him what the 

student will find". According to him, today a good educational 

process aimed at the formation of subject competencies, the 

competence of students is not implemented at the proper level. 

Among the concepts formed by students, their inherent natural 

objects are of great importance. Knowing concepts of natural 

Sciences, in consciousness of pupils the natural image of the 

world is formed. On their basis, the dialectical-materialistic 

scientific worldview of students is formed. 

Key words: quality of knowledge, competence, educatio-

nal competence, students, information competence, social and 

communication competence, self-organization, physics, inter-

disciplinary communication. 

Бүгүнкү күндөгү коомдун талабына ылайык, 

жашоодогу нарк закону-нун күн өткөн сайын коомго 

тереңдеп орун алып барышы менен компетенттүү 

адистерди даярдоо, окуучуларды компетенттүүлүккө 

багыттап окутуу зарылдыгы алдыңкы пландардын 

бирине алып чыгып олтурат. Андай болгондо физи-

каны компетенттүүлүккө багыттап окутууда кандай 

кадамдарды жасоо керек экендигинин проблемасы 

пайда болууда. 

Окуучуларга билим берүүдө негизги компетент-

түүлүккө багыттоону эстен чыгарбообуз керек. 

Немец педагогу Дистервег айткан: “жакшы мугалим 

окуучуга таанып билүүдөгү чындыкты алдына алып 

келип бербейт, аны окуучу өзү таап алуусуна үйрө-

төт” [1]. Анын сыңарындай бүгүнкүкүнү жакшы би-

лим берүү окуучулардын предметтик компетенттүү-

лүктөрүн калыптандыруу, компетенттүүлүккө багыт-

тап окутуу процесси жогорку деңгээлде ишке ашы-

рылбай келе жатат. 

Компетенттүүлүк – окуучунун сапаттуу билим 

алуусу жана алган билимдерин өз алдынча колдоно 

билүү жөндөмдүүлүгү. 

Компетенция - билимин, билгичтигин, баалуу-

луктарын колдонуу жөндөмдүүлүгү иш тажрыйба-

сынын негизинде жалпы мүнөздөгү, ошондой эле 

белгилүү кенен тармактагы маселелерди ийгиликтүү 

чечүүгө аракет кылуу; кесиптик компетенция – иш 

тажрыйбасынын, билими менен билгичтигинин неги-

зинде кесиптик ишмердүүлүгүнө байланыштуу масе-

лелерди чечүүдө ийгиликтүү аракеттенүү жөндөм-

дүүлүгү. 

Ж.Ш. Курманкуловдун эмгегинде физиканы 

компетенттүүлүккө багыттап окутуу маселери изил-

денген [2]. Бул эмгекте окуучуларды компетенттүү-

лүккө багыттап окутуу зарылдыгын алдыңкы планга 

алып чыгарган эмес. Ж.Ш. Курманкулов окуучуларга 

билим берүү жалаң маалыматтык билим берүүгө 

эмес, компетенттүүлүктү калыптандырууга көбүрөөк 

басым жасаган. Ошондой эле компетенттүүлүккө 

жетишүү деңгээли окуучулардын курактык жана 

жеке өзгөчөлүктөрүн эске алуу менен окутуунун бел-

гилүү баскычта калыптанаарын баса белгилеген. 

Э.Мамбетакунов өзүнүн эмгегинде окуучулар-

дын физика предмети боюнча билимдерин жогору-

латуу жана негизги түшүнүктөрдү аң сезиминде 

калыптандыруу боюнча кеңири изилдеген [3]. 

Окуучуларда калыптандырылуучу түшүнүктөр-

дүн ичинен табигый предметтердин таандык түшү-

нүктөрүнүн мааниси зор. Табигый илимдердин тү-

шүнүктөрүн билүү менен окуучулардын аң-сезимин-

де дүйнөнүн табигый сүрөттөлүшү түзүлөт. Алардын 

негизинде окуучуларда дүйнөгө болгон дидактика-

лык-материалисттик илимий көз караш калыптанат. 

Ал эми окуучулардын аң-сезиминде табигый түшү-

нүктөрдүн туура жана так калыптанышынын башкы 

дидактикалык шарты – окуу процессинде предметтер 

аралык байланыштарды кеңири ишке ашыруу болуп 

эсептелет [4]. 

Окуу процессинде предметтер аралык байла-

ныштарды кеңири колдонуу окуучулардын окуу ма-

териалын терең өздөштүрүүсүнө, окуп-үйрөлүп жат-

кан илимий түшүнүктөрдүң жана кубулуштардын 

арасындагы байланыштарды ажырата билүү билгич-

тигин калыптандырууга шарт түзөт. Окуучулардын 

алгана билимдерин бекемдейт жана толуктайт. 

Ошондуктан, физиканы башка предметтер ме-

нен байланыштырып окуучулардын окуу компетен-

цияларын калыптандыруу менен алардын билим 

алуу сапаттарын жогорулатууга жетишсе болот. 

Негизинен, билим алуу болгон компетенттүүлүк-

төрү адамдын интеллектуалдык өсүп өнүгүүсүнө таа-

сир берет, ал эми билим менен билгичтик адамдын 

жалпы компетенттүүлүгүн калыптандырат. Билимсиз 

компетенттүүлүккө жетишүү мүмкүн эмес жана ал 

окуучулардын кийинки максаттуу багыттагы ишмер-

дүүлүктөрү аркылуу ишке ашат. Бирок, булар өз учу-

рунда мугалимдердин жалпы билим берүү компетент-

түүлүктөрүнүн деңгээлине көз каранды болот. 

Билим алууга болгон компетенциясы калыптан-

баган окуучу билимдүү инсан боло албай турган-

дыгын окумуштуулар өз эмгектеринде далилдешкен. 

Мындан, окуучунун компетенттүүлүгүн алардын 

окууга, таалим-тарбия иштерине жасаган мамилеси-

нин, акыл аракеттеринин натыйжасы катары кароо 

зарылдыгы келип чыгат. Негизги мектепте физика-

лык билим берүүдө окуучулардын жакшы билим 

алуусунда, сабакты өздөштүрүүсүндө ошондой эле 

жөндөмдүүлүктөрүнүн калыптануусуна жана алган 

билимдерин колдоно билүүсү үчүн изилдөө жүргүз-

дүк. Ал окуучулардын физиканы түшүнө билген, би-

лимин практикада колдоно билген, коммуникатив-

дүү, өз билимин өркүндөтө алган сапаттарды камсыз 

кылуучу компетенттүүлүккө ээ болуусуна өбөлгө 

түзөт. 

 Негизинен, бардык эле компетенттүүлүктүн ба-

шатында илимий билим жана билимди колдоно би-

лүү турат аракеттери турат. Аларды натыйжалуу ка-

лыптандыруу үчүн билим алуунун психофизиология-

лык өзгөчөлүктөрүн жана психодидактикалык закон 

ченемдерин билүү, аны окуучунун жан дүйнөсүнө 

синирүү милдети турат. 

«Компетенттүүлүк» деген термин латын ти-

линдеги «competens» деген сөзүнөн алынып, кыргыз-

чага которгондо“билгич”, “жөндөмдүү”, “ылайык-

туу”, “шайкеш келген”, ал эми “компетенция” (com-

petens) - “тийиштүү”, «жөндөмдүү” деген түшүнүктү 

туюндурат. Бул жерде, албетте, тигил же бул тармак 

боюнча ар тараптуу, терең билимдүү, тажрыйбалуу, 

абройлуу, анын ой-пикири башкалар үчүн олуттуу деп 

саналган адам тууралуу сөз болуп жатат [5]. 

Компетенттүүлүк - адамдын жеке турмушунда 

жана кесипти ишмердүүлүктөрүндө де билим менен 

билгичтиктерин өз алдынча колдонууга болгон ин-

теграцияланган жөндөмү. 

Кыргыз Республикасынын жалпы билим берүү-

нүн мамлекеттик стандартынын негизинде окуучу-

нун төмөнкүдөй негизги компетенттүүлүктөрүн бел-

гилесек болот [6]:  



 

 

 

НАУКА, НОВЫЕ ТЕХНОЛОГИИ И ИННОВАЦИИ КЫРГЫЗСТАНА, № 5, 2019 

 

220 

 

 

DOI:10.26104/NNTIK.2019.45.557 

 

Билим – компетенттүүлүктүн мазмундук жа-

гы. Билгичтик, ыкма - компетенттүүлүктүн прак-

тикалык жагы.  

Мында компетенттүүлүктүн мазмундук жагын-

да билимге таянса, ал эми компетенттүүлүктүн прак-

тикалык жагы билгичтик, ыкмага негизделет. Проб-

леманын өзөгүн, маңызын билүү менен бирге эле 

аны чечүү, ар дайым билимди жаңыртуу, алган би-

лимдерин белгилүү шарттарда жемиштүү колдоно 

билүү үчүн жаңы маалыматтарга, тактап айтканда, 

мобилдүү тез билимге ээ болуу өтө маанилүү. Бул 

тууралуу билим берүүнүн предметтик стандарттары-

нын жаңы тибине арналган жыйынтыктоочу конфе-

ренцияда «5-9-класстарда табият таануудан билим 

берүүнүн жаңы муундагы предметтик стандарттары» 

аттуу докладында профессор Эсенбек Мамбетаку-

новдун «Компетенттүүлүктүн негизинде билим туру-

шу керек» деген оюна биз да толугу менен кошулат 

элек. Компетенттүүлүк бул - так, туура чечим ка-

был алууда, объективдүү ой-жүгүртүүнү алып чы-

гуудагы ишмердүүлүк мамиле [3]. 

Негизги мектептин окуучуларынын физика 

боюнча ээ болуучу предметтик компетенттүүлүктөрү 

алдын ала такталса, ошого ылайык окутуу методи-

касы иштелип чыкса, окуучулардын билимдери са-

паттуу болот жана алардын колдоно билүү жөндөм-

дүүлүктөрү жогорулайт. 

Демек, окуучулардын билим денгээлдери алар-

дын окуу компетенцияларынын калыптанышынан 

көз каранды. Ал эми физика предмети башка таби-

гый предметтер менен тыкыс байланышта болгон-

дуктан, аны окутууда предмет аралык байланыштар-

ды колдонуу жакшы натыйжаларды бере турганды-

гын көптөгөн окумуштуулар илимий эмгектеринде 

далилдешкен. Окуучулардын предметтерди байла-

ныштырып табигый түшүнүктөрдү өздөштүрүү тех-

нологияларына ээ болушу учурдагы актуалдуу проб-

лемалардын бири болуп саналат.  

Изилдөө учурунда компетенттүүлүк түшүнүгү-

нүн мазмунун окуп-үйрөнүлдү; негизги мектепте 

окуучулардын физиканы башка предметтер менен 

байланыштырып окуу компетенциялары жана физи-

ка боюнча программадагы компетенттүүлүктөрүнүн 

чагылдырылышы талданды; негизги мектепте физи-

ка боюнча окучулардын окуу компетенттүүлүктөрүн 

калыптандыруунун натыйжалуу жолдорун иштеп 

чыгарылды жана окуу процессине киргизилди. 

